
Efni: Umsögn Dómarafélags íslands um frumvarp til laga um gialdþrotaskipti o. fl.

Vísað er til bréfs yðar dags. 7. nóvember sl. Frumvarp þetta var til kynningar á 
dómaraþingi sem haldið var þann 1. og 2. október sl. Stjóm félagsins hafði þá haft drög 
að frumvarpinu til athugunar um tíma.

Fmmvarpi um gjaldþrotaskipti o fl. má skipta í þijá meginþætti sem eru þessir:
A. Greiðslustöðvun.
B. Nauðasamningar
C. Gjaldþrotaskiptí.

Um A. Núgildandi ákvæði um greiðslustöðvun í II. kafla gjaldþrotalaga 6/1978 eru 
fá og hafa reynst ófullnægjandi í þeim fjölmörgu tilvikum er komið hafa upp varðandi 
slík mál. Á þessu sviði hafa því myndast vissar framkvæmdavenjur sem ætlunin er að 
lögfesta. Má benda á ákvæði 17. gr. og 18. gr. um framlengingu greiðslustöðvunar í því 
sambandi. Þá er kveðið skýrar á um hvenær skuli synja um heimild til greiðslustöðvunar 
en gert er í núgildandi lögum. Er það mjög tíl bóta. I frumvarpinu er á margan hátt gert 
ráð fyrir því að lánardrottnar verði virkari við meðferð greiðslustöðvunar en áður og 
hlutverk héraðsdóms minna og afmarkaðra. í frumvarpinu er fylgt í höfuðatriðum 
fyrirmyndum frá Danmörku sem komið var á árið 1984 um skilyrði og framkvæmd 
greiðslustöðvunar.

Um B. Ákvæði um nauðasamninga eru í lögum 19/1924. Þessi aðferð til að létta 
greiðslubyrði aðila og afstýra gjaldþroti hefur marga kosti bæði fyrir lánardrottna og 
skuldara. Núgildandi lög eru hins vegar á margan hátt torskilin og erfið í framkvæmd 
sem eflaust hefur leitt til þess að nauðasamningsmeðferð var ekki beitt um árabil. Með 
frumvarpinu er framkvæmdin á margan hátt auðvelduð án þess að hagsmunum kröfuhafa 
sé hætt. Þá eru afskipti dómstóla af slíkum gerðum minnkuð þar sem gert er ráð fyrir 
skipun umsjónarmanns sem tekur við því hlutverki að mestu er dómari hafði áður.

Varðandi nauðasamningsmeðferð er það einkum þrennt sem máli skiptir. Fyrsta lagi 
hvaða kröfur eru samningskröfur en þeir kröfuhafar sem slíkar kröfur eiga eru af 
nauðasamningi bundnir. Öðru lagi að samningskröfuhöfum sé með tryggum hætti gert 
kleift að koma að kröfu og greiða atkvæði um hana óski þeir þess. í þriðja lagi er



málatíminn, en mikilsvert er að slík mái gangi greiðlega fyrir sig eftir að 
nauðasamningsmeðferð er heimiluð, þannig að sem fyrst komi í ljós hvort hún takist eða 
ekki. Að mati stjómar Dómarafélags íslands er þessara atriða gætt í frumvarpinu.

Um C. Um gjaldþrot er sú breyting mikilvægust frá núgildandi lögum nr. 6/1978 að 
skv. 77. gr. flyst öll meðferð þrotabús úr höndum skiptaráðanda í hendur skiptastjóra. 
Þá er gert ráð fyrir að skipun skiptastjóra sé aðalregla en skipun þeirra hefur gefið góða 
raun. Enn fremur eru skilyrði til gjaldþrotaskipta einfölduð frá núgildandi lögum. 
Beiðandi gjaldþrotaskipta mun bera ábyrgð á greiðslu kostnaðar af gjaldþrotaskiptum þ. 
m. t. þóknunar til skiptastjóra ef kostnaður greiðist ekki af búinu. Mun slíkt ákvæði 
eflaust leiða til fækkunar gjaldþrotabeiðna. Einkum mun fækka beiðnum um gjaldþrot á 
bú einstaklinga en slíkar beiðnir hafa verið meirihluti beiðna til skiptaréttar til þessa. 
Gjaldþrotameðferð einstaklinga hefur í raun enga þýðingu þar sem sú meðferð leiðir ekki 
til þess að kröfur afskrifist á hendur einstaklingum gagnstætt því sem er gildir um 
lögpersónur. Þess má geta að skv. þýskum rétti er ekki hægt að gera einstakling 
gjaldþrota. Þar er látin nægja eiðfest yfirlýsing um eignaleysi. Ef staðfest er eignaleysi 
einstaklings s. s. með árangurslausri aðfarargerð þá á slík að nægja í flestum tilvikum. 
Reynslan hefur í það minnsta sýnt að aðeins í undantekningartilvikum hafa komið fram 
eignir við gjaldþrotameðferð eftir að árangurslaus aðfarargerð hefur verið gert.

Frumvarp þetta er sniðið að þeirri breytingu sem gert er ráð fyrir í lögum um aðskilnað 
dómsvalds og umboðsvalds í héraði. Meginstefna þeirra breytinga er að flytja frá 
dómstólum verkefni sem ekki teljast dómstörf í eðli sínu. Mun þetta létta verulega á 
dómskerfinu og leiða til spamaðar á því sviði.

Frumvarp þetta er vönduð lagasmíð að mati stjómar Dómarafélags íslands og mælir 
hún með að það verði samþykkt.

